
ky material synon të paraqesë një panoramë të detajuar të zhvillimeve më të fundit të 
aktivitetit kreditues në vend. Për të përmbushur këtë qëllim, materiali analizon të dhënat 
monetare për portofolin e kredisë, të fokusuar sipas agjentëve ekonomikë, si dhe kushtet 
e kreditimit. Më konkretisht, kushtet e kreditimit do të trajtohen si në aspektin e çmimit të 
kredisë, normës së interesit, ashtu edhe kushtet joçmim. ndërkohë, pjesë e këtij materiali 
do të jetë edhe një përmbledhje e aktivitetit kreditues në vendet e evropës qendrore 
juglindore (eqjl). 

Përhapja e efekteve të krizës financiare globale, në rajonin e eqjl-së dhe pasojat e saj 
në vend janë analizuar vazhdimisht në materialet tona periodike. në këtë kuadër, është 
i rëndësishëm përditësimi i rregullt i këtij informacioni për të kuptuar më mirë jo vetëm 
faktorët e brendshëm, por edhe ndikimin e faktorëve të jashtëm në ecurinë e treguesve 
financiarë në përgjithësi dhe kreditimit në veçanti, në vend.

Statistikat kryesore të analizuara në këtë material janë:

- të dhënat monetare1 për vëllimin e aktivitetit kreditues të bankave për dy portofolet 
kryesore, atë të bizneseve dhe të individëve.

- të dhënat cilësore të marra nga vrojtimi i aktivitetit kreditues, ku fokus të veçantë 
marrin analiza e standardeve të kreditimit, kërkesa, si dhe faktorët që i kanë ndikuar. 
Gjithashtu, bazuar në rezultatet e këtij vrojtimi analizohen edhe elementët joçmim të 
aktivitetit kreditues. 

- Statistikat për çmimin e kredisë, të cilat përfaqësohen nga norma mesatare e interesit 
të ponderuar me sasinë e re të kredisë së dhënë si në monedhën vendase, ashtu edhe 
në euro. Pjesë e analizës është edhe marzhi i ndërmjetësimit që bankat aplikojnë 
ndaj kostos së fondeve.   

- të dhënat monetare për vëllimin e kredisë për vendet e rajonit përfshijnë të dhënat 
monetare nga këto vende: Bullgari (Bu), kroaci (Cr), rumani (rO), Serbi (Sr), Poloni 
(Pl), hungari (hu), Çeki (CZ) dhe Maqedoni (Mk). 

Materiali mbulon të dhënat e publikuara deri më 23 prill 2015, të cilat përshijnë 
informacion për të dhënat monetare dhe financiare për muajin shkurt 2015 dhe të 
dhënat e vrojtimit të aktivitetit kreditues për tremujorin e parë të vitit 2015. 

1 Metodologjia monetare bazohet në konceptin e rezidentit dhe jorezidentit dhe të dhënat 
e kredisë përfshijnë vetëm kredinë dhënë rezidentëve. Për më shumë, shiko “Manuali mbi 
Statistikat Monetare dhe financiare” i fondit Monetar ndërkombëtar, edicioni i vitit 2000. 

PërMBledhje

aktiviteti kreditues i sistemit bankar në periudhën janar-shkurt 2015 ka vijuar të 
mbetet i plogësht, duke reflektuar pjesërisht efektin sezonal të kësaj periudhe 
të vitit dhe pastrimin e bilanceve të bankave nga kreditë me probleme. 
Pavarësisht tendencës për përmirësim në terma më afatgjatë, kreditimi në lekë 
është shfaqur i dobët gjatë këtij tremujori. kreditimi në valutë paraqitet me 
rënie më të theksuar, pastruar nga efekti i kursit të këmbimit. 

kredia për biznese shfaqet në rënie në muajt janar-shkurt. në terma afatshkurtër, 
tkurrja e kredisë për biznese lidhet me aktivitetin e dobët sezonal gjatë kësaj 
periudhe. në një kontekst më afatgjatë, kërkesa e bizneseve për financim 
vijon të mbetet ende e dobët, e kushtëzuar nga prania e kapaciteteve të 
pashfrytëzuara dhe oreksi i ulët i bizneseve për investim. nga ana e ofertës, 
bankat që i përgjigjen kërkesës për financim, e përqendruar kjo në segmente 
të caktuar të ekonomisë, mbeten të pakta në numër. bankat raportojnë për 
shtrëngim të kushteve të kreditimit të bizneseve, ku e njëjta tendencë pritet 
edhe në tremujorin e dytë të vitit. 

kredia për individë paraqet performancë më të mirë, kundrejt tremujorit 
të kaluar dhe kundrejt një viti më parë, megjithëse mbetet ende e brishtë. 
kërkesa e individëve në këtë tremujor rezulton e orientuar kryesisht për blerje 
banesash, nxitur dhe nga ofertat tërheqëse të bankave për këtë produkt. 
bankat raportojnë për ngadalësim të kërkesës për kredi konsumatore. treguesi 
i besimit konsumator shfaqet gjithashtu me rënie në këtë tremujor, ndërsa bankat 
raportojnë për frenim të lehtësimit të kushteve të kreditimit dhe shtrëngim të 
lehtë të tyre për këtë segment. 

normat e interesit të kredisë mbeten në nivele të ulëta, pavarësisht rritjes së 
lehtë sezonale në muajt janar-shkurt. rritja e normave të interesit të kredisë 
është shfaqur si për segmentin në lekë dhe atë në valutë. kjo rritje vjen pas një 
periudhe të gjatë lehtësimi të normave të interesit, të cilat në muajin dhjetor 
rezultojnë përgjithësisht në nivele të ulëta historike. 

analiza krahasuese e kredisë në vendet e rajonit tregon për një përmirësim 
gradual të saj në fillim të vitit 2015. dallimet gjeografike mbeten të pranishme. 
Vendet e evropës Qendrore shfaqin tendenca të qarta dhe të qëndrueshme 
të rikuperimit të kreditimit, si për bizneset, ashtu edhe për individët. me 
përjashtim të irjm-së, kredia në vendet e tjera të ballkanit nuk po rikuperohet 
ende, kryesisht si rrjedhojë e ecurisë së dobët të kredisë për biznese. ndër 
vendet e tjera të ballkanit, Shqipëria renditet mirë sa i takon zhvillimeve në 
kredinë për biznese dhe pranë mesatares për kredinë për individë.

1. kredia Për biZneSe

kredia për biznese shfaqet e plogësht në muajt janar-shkurt të vitit 2015. në 
terma absolutë ajo është tkurrur, si për qëllime investimi, ashtu edhe për qëllime 
likuiditeti. këtë periudhë vërehet dhe fshirja e disa kredive me probleme nga 
bilancet e bankave. ndërkohë, bankat raportojnë për shtrëngim të kushteve 
të kreditimit të bizneseve në tremujorin e parë të vitit. Prirje e ngjashme 
parashikohet edhe për tremujorin e dytë të vitit. 

Portofoli i kredisë për biznese shënoi rritje vjetore me 2.8% në muajin shkurt, 
kundrejt normës prej 2.4% në fund të vitit. Por, pastruar nga luhatjet në kursin 
e këmbimit kjo rritje është më e ulët, në 0.6% (1.2% në dhjetor 2014). rritja e 
plogësht e këtij portofoli reflekton kërkesën e dobët për financim të bizneseve, 
kushtëzuar nga rimëkëmbja e ngadaltë e aktivitetit ekonomik dhe pasiguria e 
bizneseve në lidhje me zhvillimet ekonomike në të ardhmen. nga kahu i ofertës, 
bankat vijojnë të mbeten konservatore në politikat e tyre ndaj kreditimit. në 
fund të muajit shkurt, rritjet vjetore të portofolit të kredisë për qëllime likuiditeti 
dhe asaj për investime rezultuan përkatësisht 5.0% dhe 1.1%.

Flukset mujore të kredisë për biznese rezultojnë me rënie në muajt janar dhe 
shkurt, si për tepricën e kredisë në lekë dhe atë në valutë. Sipas qëllimit të 
përdorimit, vërehet një tkurrje më e madhe e portofolit të kredisë dhënë për 
qëllime investimi dhe në një masë më të ulët e asaj për kapital qarkullues. 
kërkesa për financim për qëllime investimi vijon të shfaqet e luhatshme dhe 
e paqëndrueshme. ndërkohë, kredia e dhënë për qëllime likuiditeti është 
ndikuar nga zhvillimet sezonale dhe fluksi më i ulët i kredisë së re në terma 
mesatarë krahasuar me tremujorin e kaluar.

Gra�k 1. Rritja vjetore e kredisë për biznese sipas monedhës dhe qëllimit të 
përdorimit

Burimi: Banka e Shqipërisë.

Zgjerimi i aktivitetit kreditues vazhdon të jetë i përqendruar kryesisht në sektorin 
e industrisë. ky sektor ka shënuar një rritje me 8.6% vit mbi vit. Zgjerimi i 
vazhdueshëm i kredisë për sektorin e industrisë, ka ndikuar në rritjen e peshës 
së tij në portofolin e kredisë për biznese në 30.4%, në muajin shkurt. nënsektori 
i industrisë nxjerrëse dhe përpunuese ka shënuar rritje të tepricës së kredisë në 
tremujorin e parë të vitit. Sektori i transportit dhe telekomunikacionit ka shënuar 
gjithashtu rritje pozitive me 3.9% në fund të muajit shkurt, megjithatë pesha e 
këtij portofoli në tepricën e kredisë për biznese është e vogël. ndërkohë, rënia 
e flukseve neto të portofolit total të kredisë për biznese në muajt janar-shkurt 
ka prekur kryesisht sektorët e ndërtimit, shërbime të tjera dhe tregti, hotele e 
restorante. edhe në terma vjetorë, në fund të muajit shkurt, këta sektorë kanë 
shënuar rënie me 5.3%, 1.2% dhe 0.4%, përkatësisht. megjithë reduktimin 
e tij, sektori i tregti, hotele dhe restorante ka zbutur ndjeshëm normën rënëse 
në terma vjetorë, duke reflektuar rritjen e kredisë së re dhënë për këtë sektor. 
ndërkohë, performanca e dobët në sektorin e ndërtimit vijon të reflektojë 
problemet që karakterizojnë këtë sektor. 

në tremujorin e parë të vitit bankat kanë shtrënguar më tej kushtet e kreditimit 
për bizneset, kushtëzuar nga niveli i lartë i kredive me probleme, si dhe nga 
vetë problemet e sektorëve specifikë të ekonomisë2. Shtrëngimi i kushteve të 
kreditimit ka ndikuar në sjelljen përzgjedhëse të bankave ndaj financimit të 
projekteve të bizneseve. masat shtrënguese kanë prekur kategorinë e bizneseve 
të mëdha, kryesisht segmentin e kredisë së dhënë për qëllime likuiditeti. Pritjet 
e bankave për tremujorin e dytë të vitit janë të orientuara kah një shtrëngimi të 
mëtejshëm, si për kreditë për biznesin e vogël dhe të mesëm, ashtu edhe për 
korporatat. ky shtrëngim pritet të jetë i ndjeshëm veçanërisht në segmentin e 
kredisë për investime, por edhe për kapital qarkullues. 

2 informacion më i detajuar në lidhje me rezultatet e aktivitetit kreditues gjenden në materialin 
periodik tremujor mbi vrojtimin e aktivitetit kreditues të bankave: http://www.bankofalbania.
org/web/Vrojtimi_i_aktivitetit_kreditues_5311_1.php

Gra�k 2. Kredia sipas sektorëve të ekonomisë

Burimi: Banka e Shqipërisë.

Faktorët që kanë vepruar në kahun lehtësues të kushteve të kreditimit janë 
konkurrenca në tregun bankar, politika monetare lehtësuese dhe përmirësimi 
i situatës makroekonomike. Për herë të parë, pas një periudhe të gjatë kohe, 
situata makroekonomike perceptohet pozitive nga bankat, në linjë me shenjat 
për përmirësimin e përgjithshëm të situatës makroekonomike në vend. 

kërkesa e bizneseve për kredi në tremujorin e parë të vitit vlerësohet me rënie, 
por pritet të ketë përmirësim në tremujorin pasardhës. Sipas bankave, ajo 
është ndikuar nga rënia e kërkesës së bizneseve të vogla e të mesme dhe e 
kërkesës për kapital qarkullues. kërkesa për financim afatshkurtër për mbulimin 
e nevojave me likuiditet ka shënuar rënie pas një periudhe një vjeçare, ndikuar 
dhe nga shtrëngimi i kushteve të kreditimit për këtë segment, në tremujorin e 
parë.  

2. kredia Për indiVidë

ecuria e kredisë për individë ka shfaqur shenja përmirësimi të lehtë në tremujorin 
e parë. megjithë përmirësimin e normës vjetore, kërkesa e individëve për 
kredi mbetet ende e brishtë. bankat raportojnë për shtrëngim të kushteve të 
kreditimit në tremujorin e parë, si për kredinë konsumatore dhe atë hipotekare. 
Portofoli i kredisë për individë ka ndjekur përgjithësisht një trajektore rritëse, që 
prej muajit gusht të vitit të kaluar, megjithëse e moderuar. në fund të muajit 
shkurt, teprica e saj qëndron rreth 2.6% më e lartë se një vit më parë. ecuria 
vjetore e kredisë për individë reflekton më së shumti performancën e dobët të 
kredisë hipotekare (2.1% v.m.v), e cila zë peshën kryesore në këtë portofol. 
ndërkohë, zhvillimet në tepricën e kredisë konsumatore dëshmojnë për një rritje 
vjetore të saj me 6.4%. në terma më afatshkurtër, portofoli i kredisë hipotekare 
është zgjeruar në tremujorin e parë të vitit, kundrejt reduktimit të portofolit të 
kredisë konsumatore. kjo e fundit është ndikuar dhe nga shtrëngimi i kushteve 
të kreditimit për këtë segment pas një periudhe të gjatë lehtësimi të tyre. 

Gra�k 3. Ndryshimet në ofertën dhe kërkesën për kredi të bizneseve dhe faktorët 
që kanë ndikuar ato*

*Gra�kët janë ndërtuar me të dhënat (balancë përgjigjesh, në pikë përqindje) e vrojtimit të bankave për 
aktivitetin kreditues. Balancat pozitive/ negative nënkuptojnë lehtësim kushtesh (rritje të 

kërkesës)/shtrëngim kushtesh (rënie të kërkesës).
Burimi: Banka e Shqipërisë.

ecuria sipas monedhës tregon se kreditimi i individëve ka vijuar zhvendosjen 
drejt monedhës vendase, ndikuar si nga politikat e bankave për përputhjen 
e monedhës së kreditimit me atë të të ardhurave, ashtu edhe nga diferenca 
e ulët e normave të interesit. Zgjerimi vjetor i kredisë për individë në lekë 
është forcuar në mënyrë të qëndrueshme, duke shënuar 7.9% në muajin shkurt 
në terma vjetorë. ndryshimet absolute të këtij portofoli tregojnë për një rritje 
modeste të tij në muajt janar-shkurt, me 0.3 miliardë lekë. ndërkohë, kredia 
për individë në valutë ka vijuar të tkurret, por me ritme më të zbutura. në fund 
të muajit shkurt, ky portofol qëndron rreth 2.3% më i ulët se një vit më parë. 
ecuria e tij ndikohet gjerësisht nga performanca e kredisë hipotekare, e cila 
në periudhën janar-shkurt rezulton me rritje, në prani të ofertave konkurruese të 
bankave gjatë kësaj periudhe. 

Pas lehtësimit të kushteve të kreditimit për disa tremujorë radhazi, bankat e 
kanë frenuar atë, duke ndjekur një politikë lehtësisht shtrënguese në kreditimin 

Gra�k 4. Rritja vjetore e kredisë për individë sipas valutës dhe qëllimit 
të përdorimit

Burimi: Banka e Shqipërisë.

Gra�k 5. Ndryshimet në ofertën dhe kërkesën për kredi të individëve dhe 
faktorët që kanë ndikuar ato*

*Balancat pozitive/negative nënkuptojnë lehtësim kushtesh (rritje të kërkesës) / 
shtrëngim kushtesh (rënie të kërkesës).

Burimi: Banka e Shqipërisë.

e individëve në muajt janar-shkurt. niveli i kredive me probleme dhe gjendja 
financiare e individëve janë faktorët kryesorë, që kanë ndikuar vendimmarrjen 
e bankave për shtrëngimin e tyre. nga ana tjetër, konkurrenca midis bankave, 
kushtet monetare lehtësuese të bankës së Shqipërisë dhe gjendja e mirë e 
likuiditetit në sistemin bankar kanë vepruar në kahun lehtësues të kushteve të 
kreditimit. 

kërkesa e individëve për financim nga sektori bankar, megjithëse pozitive, 
paraqitet e ngadalësuar në muajt janar-shkurt. kjo sjellje është diktuar 
kryesisht nga ngadalësimi i kërkesës për kredi konsumatore, ku rënia e besimit 
konsumator është faktori me peshën më të madhe. Faktorë të tjerë si kushtet e 
kreditimit, nevojat e individëve për financim konsumi dhe banesash veprojnë 
në kahun rigjallërues të kredisë. në tremujorin pasardhës bankat presin një 
ripërtëritje të kërkesës së individëve për financim. 

3. Çmimi i krediSë dHe kUSHtet e tjera të 
kreditimit

normat e interesit të kredisë në muajt janar-shkurt janë lehtësisht më të larta se 
në fund të vitit 2014. kjo diferencë reflekton më së shumti rënien sezonale të 
normave të interesit në muajin dhjetor. diferenca mes normave të interesit të 
kredisë dhe depozitave është rritur gjithashtu për të dyja monedhat (lek dhe 
euro). rritja më e frenuar e normave të interesit të depozitave kundrejt kredive 
ka ndikuar në zgjerimin e lehtë të marzhit të ndërmjetësimit. krahas rritjes 
së normave të interesit, bankat raportojnë edhe për shtrëngim të kushteve të 
kreditimit, veçanërisht për bizneset. 

normat e interesit të kredisë kanë pësuar një rritje të lehtë në muajt janar-
shkurt3. kjo rritje ka qenë më e ndjeshme për kredinë në monedhë vendase, 
e cila shënoi një normë mesatare prej 8.06%, kundrejt 7.87% në tremujorin 
e kaluar. Pavarësisht luhatjeve të përkohshme të normës së interesit të kredisë 
në lekë, ajo ka shfaqur përgjithësisht një trajektore rënëse në katër-pesë vitet 
e fundit, në ndjekje të politikës monetare lehtësuese të zbatuar nga banka e 
Shqipërisë. e njëjta tendencë është vënë re dhe në normat e depozitave në 
lekë, segment në të cilin përcjellja e politikës monetare lehtësuese ka rezultuar 
më e shpejtë dhe më e plotë. luhatjet afatshkurtra të normave të interesit 
tregojnë për një rritje të lehtë të depozitave në lekë në periudhën janar-shkurt, 
krahasuar me nivelin më të ulët historik të depozitave në lekë të regjistruar 
në muajin dhjetor. marzhi i ndërmjetësimit pësoi kështu një rritje të lehtë, 
por duke mbetur sërish në nivele të ulëta, në 6.46 pikë përqindje në muajin 
shkurt. Gjithashtu, rënia më e shpejtë e normave të interesit në lekë kundrejt 
atyre në euro ka orientuar kërkesën e agjentëve ekonomikë për financim drejt 
monedhës vendase.

3 kjo rritje lidhet kryesisht me sasinë më të ulët të kredive të dhëna me norma preferenciale në 
muajt janar-shkurt krahasuar me fundin e vitit 2014. 

rritja e lehtë e normave të interesit të kredisë në lekë, në muajt janar-shkurt, 
është vënë re si në kredinë për individë dhe atë për biznese. kjo rritje vërehet 
kryesisht në segmentin e kredisë afatshkurtër. normat e interesit të kredisë 
sipas qëllimit të përdorimit, tregojnë rritje më të ndjeshme të normave të 
individëve për konsum të mallrave afatshkurtër (0.9 pikë përqindje) dhe të 
normave për overdraft, kundrejt fundit të vitit. më pak e ndjeshme ka qenë 
rritja e normave në lekë për bizneset, kryesisht për segmentet e financimit të 
nevojave afatshkurtra për likuiditet dhe investime në blerje pajisjesh, duke 
reflektuar dhe efektin sezonal të kësaj periudhe. kundrejt një viti më parë, 
thuajse në të gjithë segmentet e kredisë, normat e interesit në lekë rezultojnë 
me rënie, mesatarisht me 1.14 pikë përqindje.

ecuria e normave të interesit të kredive në euro paraqitet gjithashtu me rritje të 
lehtë nga fundi i vitit të kaluar. norma mesatare në muajt janar-shkurt rezultoi 

Gra�k 6. Ecuria e normave të interesit në lekë (majtas) dhe euro (djathtas)

Burimi: Banka e Shqipërisë, Banka Qendrore Evropiane.

Gra�k 7. Ndryshimi i normave të interesit të kredive në lekë për individë 
(majtas) dhe biznese (djathtas)

Burimi: Banka e Shqipërisë.

në 6.33%, nga niveli i ulët historik prej 6.12% regjistruar në muajin dhjetor. 
kjo rritje u ndikua kryesisht nga zgjerimi i normave të interesit në segmentin e 
kredisë likuide, si për bizneset dhe individët. megjithatë, krahasuar me muajin 
shkurt të një viti më parë, norma e interesit të kredisë në euro është rreth 0.6 
pikë përqindje më e ulët. ndërkohë, rënia më e frenuar e normave të interesit 
të kredisë në euro krahasuar me kredinë në lekë ka ndikuar në ngushtimin e 
diferencës së tyre. në muajt janar-shkurt, kjo diferencë u rrit lehtë, në 1.7 pikë 
përqindje mesatarisht nga 1.4 pikë përqindje që shënonte në tremujorin e 
fundit të vitit, por në terma afatgjatë ajo mbetet në nivele të ulëta, duke ndikuar 
në përcjelljen më të mirë të politikës monetare. 

në kahun e depozitave vihet re gjithashtu një rritje e lehtë në normat e 
interesit në lekë, kundrejt normave të ulëta historike të shënuara në fund të 
vitit. kështu, norma mesatare për depozitat në lekë në periudhën janar-shkurt 
rezulton mesatarisht në 1.54%, kundrejt 1.48% që shënonte në muajin dhjetor. 
ndërkohë, norma e interesit për depozitat në euro ka vijuar të ndjekë trajektore 
rënëse. në muajin shkurt, interesi i depozitave në euro shënoi një normë të 
ulët historike, në nivelin 0.33%. krahasuar me fundin e muajit dhjetor, ajo u 
reduktua me rreth 0.14 pikë përqindje dhe rreth 0.81 pikë përqindje, kundrejt 
të njëjtës periudhë të një viti më parë. normat e ulëta të interesit në tregjet 
ndërkombëtare, likuiditeti i bollshëm dhe kreditimi i pakët i ekonomisë në vend 
në valutë, vijojnë të mbeten faktorë me ndikim në vendimmarrjen e bankave 
për uljen e normave të interesit të depozitave.

krahas rritjes së lehtë të normave të interesit, bankat raportojnë dhe për 
shtrëngim të kushteve të kreditimit për bizneset dhe në një masë të ulët për 
individët. Shtrëngimi i standardeve të kredidhënies për bizneset ka vijuar për 
të dytin tremujor radhazi. rritja e marzheve për kreditë me rrezik, ka ndikuar 
në shtrëngimin e standardeve për kredinë e biznesit. ndërkohë, bankat kanë 
ulur komisionet dhe kërkesat për kolateral, të cilat kanë vepruar në kahun 
lehtësues të kushteve të kreditimit. 

Gra�k 8. Ecuria e kushteve joçmim të kreditimit për bizneset dhe 
individët, në pikë përqindjeje*

* Balancat pozitive/negative nënkuptojnë lehtësim/shtrëngim të kushteve.
Burimi: Banka e Shqipërisë.

Gjithashtu, bankat raportojnë për shtrëngim të lehtë të kushteve të kredidhënies 
për individë. kërkesat për kolateral kanë ndikuar në shtrëngimin e ulët të tyre. 
ndërsa ulja e komisioneve dhe zgjatja e maturitetit të kredisë kanë vepruar në 
kahun lehtësues të kushteve të kreditimit. 

4. tendencat e kreditimit në Vendet e rajOnit4

në rajon, kredia për sektorin privat vijon përmirësimin gradual edhe në 
fillim të vitit 2015, por ky përmirësim mbetet i segmentuar. Vendet e evropës 
Qendrore dhe irjm dallojnë ndjeshëm nga vendet e tjera të ballkanit, duke u 
karakterizuar nga një rritje e qëndrueshme e kredisë për biznese dhe individë. 
në krahasim me vendet e tjera të ballkanit, Shqipëria renditet mirë sa i takon 
kreditimit të bizneseve, ndërsa zhvillimet në kredinë për individë ecin në linjë 
me mesataren e këtyre vendeve. 

kredia për sektorin privat ka vazhduar të ndjekë trend rritës, por gradual, 
edhe në dy muajt e parë të vitit. në terma realë mesatarë, rritja vjetore e saj 
rezultoi 2.5% në dy muajt e parë të vitit, nga 2.1% që shënonte në tremujorin 
e katërt të vitit të kaluar. ky përmirësim është nxitur nga rikuperimi i kredisë për 
individë, e cila po shfaq ecuri më të mirë se kredia për biznese në thuajse të 
gjitha vendet e rajonit. në terma gjeografikë, rimëkëmbja e kredisë për sektorin 
privat nuk është e njëtrajtshme. Vendet e evropës Qendrore dhe irjm janë ato 
në të cilat kredia po rritet në mënyrë të qëndrueshme. ndërkohë, në vendet e 
tjera të ballkanit, rikuperimi i ritmeve pozitive të kreditimit mbetet i ngadaltë. 
ndër faktorët kryesorë të këtij dallimi është edhe strategjia e bankave mëma 
për të reduktuar operacionet e filialeve të tyre në këto vende. kjo përqasje ka 
qenë më e ndjeshme në vendet e ballkanit sesa në ato të evropës Qendrore 
dhe pritet të jetë e pranishme edhe gjatë vitit 2015, por në një masë të ulët.

4 të dhënat më të fundit për vitin 2014 i përkasin muajit nëntor, me përjashtim të Bullgarisë, të 
dhënat më të fundit të së cilës i takojnë muajit tetor. kredia për vendet e rajonit është analizuar 
në terma realë, pra duke përjashtuar efektin e kursit të këmbimit dhe të inflacionit. 

Gra�k 9. Rritjet vjetore reale të stokut të kredisë për biznese

Shënim: Rajoni i Ballkanit përfshin Serbinë, IRMJ-në, Kroacinë, Bullgarinë dhe Rumaninë. Rajoni i Evropës 
Qendrore përfshin Çekinë, Poloninë dhe Hungarinë. Rritjet vjetore për secilin rajon janë llogaritur si 

mesatare të ponderuara me peshën që zë portofoli i kredisë së tyre në kredinë totale për rajonin. 
Burimi: Banka e Shqipërisë, bankat qendrore dhe zyrat e statistikave të vendeve përkatëse. 

Zhvillimet agregate në kredinë për biznese në rajon janë shfaqur të qëndrueshme 
në dy muajt e parë të vitit. rritja vjetore reale (mesatare e ponderuar) për 
rajonin rezultoi 0.6%, duke ruajtur nivelet e tremujorit të fundit të vitit të kaluar. 
Panorama e përgjithshme vazhdon të karakterizohet nga zhvillime të ndryshme 
mes vendeve. rritja e kredisë për biznese udhëhiqet nga zhvillimet pozitive 
dhe të qëndrueshme të këtij portofoli në rajonin e evropës Qendrore (Poloni, 
Çeki, Hungari). ndërkohë, në vendet e ballkanit kredia për biznese vijon të 
tkurret në terma realë në shumicën e vendeve, ndonëse në një pjesë të tyre me 
një ritëm më të ulët se më parë. në këtë grup-vendesh, dallohet irjm-ja, e cila 
po përjeton rritje të lartë dhe të qëndrueshme të kredisë për biznese në dy vitet 
e fundit. ecuria e kredisë për biznese në Shqipëri është dukshëm më mirë se 
në vendet e tjera të ballkanit, por me dobësinë e shfaqur në fillim të këtij viti 
ende nuk po konfirmohet një tendencë e qëndrueshme rikuperimi.

kredia për individë është burimi kryesor i rritjes së kredisë në rajon. në dy muajt 
e parë të vitit, ajo është rritur me 4.0% në terma realë, duke shfaqur përmirësim 
kundrejt tremujorit të katërt të vitit të kaluar. Përmirësimi është i dallueshëm 
pothuaj në të gjitha vendet. Si edhe në rastin e kredisë për biznese, rajoni i 
evropës Qendrore është ai që udhëheq rimëkëmbjen e kredisë për individë. 
irjm-ja veçohet sërish si vendi me rritjen më të shpejtë dhe të qëndrueshme 
të këtij portofoli. në terma mesatarë (të ponderuar), kredia për individë në 
vendet e ballkanit po jep sinjale rikuperimi, duke regjistruar norma pozitive 
të rritjes. Zhvillimet në kredinë për individë në Shqipëri kanë qenë të dobëta 
gjatë pjesës më të madhe të vitit që kaloi. Por, rigjallërimi i saj në fillim të këtij 
viti e rendit Shqipërinë pranë mesatares së vendeve të tjera të ballkanit.

Gra�k 10. Rritjet vjetore reale të stokut të kredisë për individë

*Shënim: Rajoni i Ballkanit përfshin Serbinë, IRMJ-në, Kroacinë, Bullgarinë dhe Rumaninë. Rajoni i 
Evropës Qendrore përfshin Çekinë, Poloninë dhe Hungarinë. Rritjet vjetore për secilin rajon janë llogaritur 

si mesatare të ponderuara me peshën që zë portofoli i kredisë së tyre në kredinë totale për rajonin.
Burimi: Banka e Shqipërisë, bankat qendrore dhe zyrat e statistikave të vendeve përkatëse. 

